
   Манăн пашалу

   Петĕр Ялгир | Юрă

   Павăл тухрĕ акана

Бригадир каласанах.

Акма тăчĕ — вăрлăх çук.

Илме маннă-мĕн Палюк.



Ха-ха-ха! Пултарать.

Ял-йыша вăл култарать.

Маннă пашалу ялан

Вăл ăçта-ши пуçтарать?



— Пӳртлĕх йывăç касмалла, —

Пĕрре хушрĕç Павăла.

Касма тăчĕ — пуртă çук.

Илме маннă-мĕн Палюк.



Утă çулма халăхпа

Павăл кайрĕ хаваспах.

Çулма тăчĕ — çава çук.

Илме маннă-мĕн Палюк.



Каччă тухрĕ каçхине

Çамрăксенĕн вăййине.

Ташша чĕнчĕ — купăс çук.

Илме маннă-мĕн Палюк.



Кайнă Павăл хĕр патне,

Лекнĕ пĕр инке садне.

Савма тăчĕ — савни çук.

Камне маннă-мĕн Палюк.

  